
bangsa'an, agar bangsa Tionghoa bisa bernapas teroes sebagi satoe bangsa bersama Frankrijk dan laen-laen bangsa didoenia.

Tapi brapatah ada djoembla jang betoel dari pendoedock Tionghoa sekarang? Maski kita-orang poenja kanaekan angka pendoedoek dalem hitoengan persent kîrtah djaoe sama laen-laen negri, seperti Engeland dan Japan, tapi boleh djadi ini waktoe kita-orang poenja djoembla ada limaratoes millioen, kaloe di taksir dari tjatetan jang dibikin didjeman Ch'ien Lung (Kian Liong). Tapi menoeroet taksirannja Rockhill, minister Amerika Sariket jang doeloe, jang telah lakoeken penjelidikan diseloeroe Tiongkok, bahoea kita-orang poenja djoembla tida melebihi tigaratoes millioen. Itoe minister hoendjoek bahoea kaloe didjeman Ch'ien Lung kita poenja djoembla ada ampatratoes millioen, nistjaja sampe di'ini waktoe kita soedah kahilangan kira-kira satoe-perampat dari itoe djoembla. Biarlah kita bilang sadja bahoea pada saratocs taon jang aken mendatengi kita poenja djoembla teroes tinggal tetep ampatratoes millioen!

Pendoedoek Japan ini waktoe ada berdjoembla anempoeloe millioen; dan pada saratoes taon jang aken mendatengi itoe djoembla bakal djadi naek sampe doearatoes ampat poeloe millioen. Japan selaloe mengomel bahoea ada perloe sekali boeat ia pindaken pendoedoeknja dilaen-laen negri dengen alesan jang iapoenja daerah soedah tida bisa kasi tempat lagi pada itoe pendoedoek jang berdjoembla besar. Japan djoeroesken tindakannjaka Amerika Sariket, tapi Californie tida maoe boekaken pintoe boeat ia; ia menoedjoe kaselatan, tapi orang Inggris kasi taoe padanja bahoea „Australie Poeti" tida terboeka boeat laen-laen bangsa. Lantaran ditolak pergi-dateng, bangsa Japan djadi rnenipoenjai alesan tegoe boeat masoek dan loeasken pengaroenja di Manchurie selatan dan Korea. Laen-laen bangsa tida mempoenjai alesan boeat tjega itoe. Boeat marika, pergerakan bangsa Japan didaerah Tiongkok memang tida nanti membikin marika djadi roegi!

Soedah tentoe dilaen abad djoembla pendoedoek doenia bakal djadi bertamba berlipet ganda. Duitschland dan Frankrijk soedah tida bisa disangkal lagi bakal berkerdja keras boeat bikin djoembla marika poenja pendoedoek, jang djadi banjak koerang lantaran peperangan, djadi bertambah doea atawa tiga kali lebih banjak. Tapi kaloe kita bandingken loeasnja tempat jang doenia bisa kasiken pada menoesia dengen besarnja marika poenja

